
А Л ҒЫ  СӨЗ

Соцғы жыллары царақалпац тил билиминиц барлық 
тараўлары да ҳәр тәреплеме раўажланып, қарақалпақ тилин 
изертлеўге арналған көплеген илимий, илимий-методикалық 
мийнетлер, сабақлықлар, оқыў қолланбалары пайда болды. 
Бул мийнетлер тилимизди буннан былай да ҳәр тәреплеме 
терецирек изертлеўге үлкен жәрдем береди. Сонлықтан да 
жәрияланған мийнетлерди жыйнаў ҳәм бир системаға түсирип, 
библиографиялық көрсеткиш дүзиў әмелий жақтан үлкен 
әҳмийетке ийе.

Қ арақалпақ тили бойынша ж әрияланған мийнетлер 
ҳаққында биринши библиографиялық көрсеткиш Д.С.Насыров, 
А.Бекбергенов, В.Бекназаров тәрепинен таярланып, 1978-жылы 
«Қарақалпақстан» баспасында китап болып басылып шықты. 
Бул көрсеткиш 1925-1976-жыллар аралығында қарақалпақ 
тили бойынша басылып шыққан китап ҳәм монографияларды, 
сабақлық ҳәм бағдарламаларды, газета ҳәм журналларда 
жәрияланған мақалаларды өз ишине алған. Оннан кейин 1989- 
ж ы л ы  Д .С .Н асы ров ҳәм А .Б екбергенов тәрепинен  
«Каракалпакское языкознание. Указатель литературы» деген 
ат пенен библиографиялық көрсеткиш баспадан шықты. Бул 
көрсеткишке 1928—1988-жыллар аралығында қарақалпақ тили 
бойынша (мектеп сабақлықлары, бағдарламалар ҳәм оқыў- 
м етодикалы қ әдебиятлардан  басқа) басылып ш ы ққан  
әдебиятлар киргизилген. Көрсеткишти тюркологлардыц кец 
ж әмийетш илиги пайдаланы ўы на қолайласты ры ў ушын 
қарақалпақ тилинде жазылған материаллар русша аўдармасы 
менен қоса берилген.

Ж оқарыда көрсетилген еки көрсеткиштен кейин бираз 
ўақыт өтти, қарақалпақ тили бойынша басылып шыққан китап 
ҳәм монографиялар, сабақлықлар, илимий мақалалар көбейди. 
Сонлықтан да оларды жыйнаў ҳәм толықтырып барыў қайтадан 
қолға алынып отыр.

Усынылып отырған библиографиялық көрсеткишке 1989- 
2006-жыллар аралығында қарақалпақ тили бойынша жәрия- 
ланған мийнетлер киргизилди. Көрсеткиш «Улыўма бөлим» 
«Графика ҳәм орфография», «Фонетика», «Лексикология, фра_ 
зеология», «Лексикография», «Терминология», «Морфемика. 
Сөз жасалыў», «Морфология», «Синтаксис», «Тил тарийхы», 
«Диалектология», «Ономастика», «Көркем әдебият тили. 
Стилистика. Сөйлеў мәденияты», «Салыстырмалы изертлеў. 
Аўдарма мәселелери», «Сын ҳәм библиография», «Персоналия» 
деп аталатуғын 16 бөлимнен ибарат болып, ҳәр бөлимниқ 
ишинде изертлеўшилердиқ фамилиялары бойынша алфавит 
тәртиби менен орналастырылды. Ҳәр бөлим қарақалпақ тил 
билиминиқ белгили бир тараўына тийисли болған мийнетлерди 
қамтыйды. Ондағы материаллар шекленбестен алынды.

Әлбетте, бул көрсеткиш 1989-2006-жыллар арасында 
шыққан мийнетлерди қалдырмастан толық өз ишине қамтыйды 
деп айтыўға болмайды. Ҳәр қыйлы себеплерге байланыслы 
бизиқ нәзеримизден сыртта қалып қойған мийнетлер де болыўы 
мүмкин. Олар бул китапты қ келеси басылымларында 
толықтырылып барыўы мүмкин деп ойлаймыз.

Усынылып отырған китапта бурынғы көрсеткишлерге 
салыстырғанда бир қанша өзгерислер исленди: 1) оған тек 
илимий сыпаттағы мийнетлер ғана киргизилди; 2) қарақалпақ 
тилинде жазылған материаллар русшаға аўдармасыз берилди; 
3) лексикография, морфемика ҳәм сөз жасалыў өз алдына бөлим 
сыпатында көрсетилди.

Библиографиялық көрсеткиш қарақалпақ тилиниқ белгили 
бир мәселелерин изертлеўде қарақалпақ тилин изертлеўши 
илимпазлар, илимий хызметкерлер, аспирантлар, сондай-ақ 
қарақалпақ тили муғаллимлери менен жоқары оқыў орынлары 
студентлери керекли қолланба ретинде толық пайдаланыўына 
болады.

